
Dașkənddə Xocalı 
qurbanlarının xatirəsi anılıb

Azərbaycanın Özbəkistandakı səfirliyi 
Daşkənddəki Heydər Əliyev adına Azərbaycan 
Mədəniyyət Mərkəzi (AMM) ilə birgə Xocalı faciəsinin 
31-ci ildönümü ilə bağlı anım mərasimi keçirib.

Mərasim iştirakçıları əvvəlcə Xocalı faciəsi qurbanla-
rının xatirəsinə həsr edilən stendə baxıb, kitab sərgisi ilə 
tanış olublar. Azərbaycanın zbəkistandakı səfiri Hüseyn 
Quliyev Xocalı soyqırımının yaranma səbəbləri haqqın-
da ətraflı məlumat verib. Səfir 1992-ci il fevralın 25-dən 
26-na keçən gecə erməni işğalçı qüvvələrinin blokada 
şəraitində olan Xocalı şəhərinə ağır texnika, tank və iri-
çaplı silahlarla hücuma keçdiklərini bildirib. Qeyd edilib 
ki, Xocalı soyqırımı XX əsrin sonlarında ermənilər tərə-
findən Azərbaycan xalqına qarşı törədilmiş ağır cinayət 
kimi tarixə düşüb.

Səfir Heydər Əliyev Fondunun vitse-prezidenti  
Leyla Əliyevanın təşəbbüsü ilə həyata keçirilən “Xocalı-
ya ədalət ” kampaniyası haqqında danışıb, Xocalı soyqı-
rımının tanınması istiqamətində görülən işləri diqqətə 
çatdırıb. H.Quliyev vurğulayıb ki, indiyədək dünyanın 17 
dövləti və Amerika Birləşmiş Ştatlarının 21 ştatı Xocalı 
faciəsini tanıyıb və bu istiqamətdə iş davam edir. 

“ zbəkistan–Azərbaycan” Dostluq əmiyyətinin icra-
çı direktoru, professor Erkin Nuriddinov xalqımıza dərin 
hüznlə başsağlığı verib, tədbirin belə yüksək səviyyədə 
təşkil edildiyinə görə, Azərbaycan səfirliyinə və Mədəniy-
yət Mərkəzinə minnətdarlığını bildirib. 

Soydaşımız, professor Almaz Məcidova isə bildirib 
ki, Xocalı soyqırımı yalnız azərbaycanlılara deyil, bütün 
bəşəriyyətə qarşı törədilən cinayətdir. Sonra Xocalı faciə-
si qurbanların ruhuna dua oxunub, ehsan verilib. 

Q u l u  K A Z I M O V
Daşkənd

Xocalı faciəsinin  
cinayət-hüququ aspektləri 

Bakı Dövlət Universitetinin Hüquq fakültəsində 
Xocalı soyqırımının beynəlxalq və cinayət-hüquqi 
aspektdən yanaşmanın təqdim olunması, bu 
soyqırımı aktını törədənlərin məsuliyyətinə dair 
beynəlxalq və milli hüquq normalarına həsr olunmuş 
tədbir keçirildi. Hüquq fakültəsinin dekanı Zaur Əliyev 
tədbiri açaraq Xocalı soyqırımı ilə bağlı tarixi faktlara 
toxundu, bu cür cinayətlərin beynəlxalq təcrubəyə 
əsasən cəzalandırılması faktlarından danışdı.

Milli Məclisin deputatı, hüquq üzrə elmlər doktoru 
Nizami Səfərov Xocalı soyqırımının Azərbaycan tarixi-
nin qanlı səhifələrindən biri olduğunu diqqətə çatdırdı. 
O, soyqırımı cinayətinin mahiyyəti və növləri haqqında, 
soyqırıma görə cinayət məsuliyyətinin həm beynəlxalq, 
həm də milli-hüquqi aspektdən əsasları barədə ətraflı 
məlumat veridi. Natiq bu cinayəti törədənlərin beynəlxalq 
məhkəmə qarşısında cavab verməsinin vacibliyini vurğu-
ladı. 

Fakültənin inayət hüququ və kriminologiya kafedra-
sının müdiri professor Şəhla Səmədova soyqırımı cinayə-
tinin elementlərini və bu əməllərə görə cinayət məsuliy-
yətinə cəlb etmənin praktiki tərəflərini Xocalı soyqırımı ilə 
əlaqələndirərək şərh etdi, bu sahədə təklif və tövsiyələrini 
bildirdi.

Çıxışlardan sonra N.Səfərov fakültə əməkdaşları və 
tələbələrin suallarını cavablandırıb. 

Sonda fakültə Tələbə Gənclər Təşkilatının Xocalı 
soyqırımına həsr olunmuş esse müsabiqəsinin qalibi, II 
kurs tələbəsi Nigar İsgəndərovaya sertifikat təqdim olun-
du.

üley a ƏLİYEVA,  
BD -nun hüquq fakültəsinin  kurs tələbəsi

Pakistanlı nazir: Ermənistanın törətdiyi 
Xocalı soyqırımı bəșəriyyətə qarșı cinayətdir

Azərbaycanın Pakistandakı səfirliyi bu ölkənin aparıcı ali təhsil 
ocaqlarından olan SZABİST Universiteti ilə birgə Xocalı soyqırımının 
31-ci ildönümünə həsr olunan “Xocalı soyqırımı: Bəşəriyyətə qarşı 
törədilmiş qanlı cinayət” adlı seminar və fotosərgi təşkil edib.

Tədbirdən öncə Xocalıda Er-
mənistanın törətdiyi soyqırımı əks 
etdirən fotosərgiyə baxış keçirilib.

Tədbirdə Pakistanın Dövlətlər 
və Sərhəd Regionları üzrə federal 
naziri Məhəmməd Talha Mahmud, 
SZABİST Universitetinin rəhbər-
liyi, professor-müəllim heyəti, 
tələbələr, səfirliyin əməkdaşları, 
eləcə də Pakistanın müxtəlif beyin 
mərkəzlərinin və ictimaiyyətinin 
nümayəndələri iştirak ediblər.

İlk öncə hər iki ölkənin dövlət 
himnləri səsləndirilib və Xocalı 
soyqırımı qurbanlarının xatirəsi bir 
dəqiqəlik sükutla yad edilib.

Daha sonra Xocalı soyqırımı 
ilə bağlı geniş məlumatları özün-
də əks etdirən videoçarx nümayiş 
olunub.

Azərbaycanın Pakistandakı 
səfiri Xəzər Fərhadov tarix boyu 
Ermənistanın azərbaycanlılara 
qarşı apardığı etnik təmizləmə və 
soyqırımı siyasəti nəticəsində yüz 
minlərlə dinc sakinin qətlə yetirildi-
yini və öz doğma yurdlarından di-
dərgin düşdüyünü bildirib, Xocalı 

soyqırımı barədə geniş məlumat-
ları qonaqların diqqətinə çatdırıb. 

X.Fərhadov məhz ümummilli 
lider Heydər Əliyevin təşəbbüsü 
ilə Azərbaycan Milli Məclisinin 
1994-cü ildə Xocalı soyqırımına 
siyasi-hüquqi qiymət verdiyini, 
26 fevral tarixinin “Xocalı Soyqı-
rımı Günü” elan olunduğunu və 
soyqırım haqqında həqiqətlərin 
beynəlxalq ictimaiyyətə çatdırıl-
dığını vurğulayıb. Heydər Əliyev 
Fondunun vitse-prezidenti Leyla 
Əliyevanın təşəbbüsü ilə həyata 
keçirilən “Xocalıya Ədalət ” bey-
nəlxalq kampaniyasına toxunan 
səfir bu istiqamətdə Fond tərəfin-
dən dünyada aparılan genişmiq-
yaslı fəaliyyətdən bəhs edib və 
Xocalı faciəsinin Pakistan daxil ol-
maqla bir sıra dövlətlər və müxtəlif 
beynəlxalq təşkilatlar tərəfindən 
soyqırımı kimi tanındığını vurğu-
layıb.

Səfir 44 günlük Vətən mühari-
bəsindən danışaraq Müzəffər Ali 
Baş Komandanın rəhbərliyi altın-
da rəşadətli Azərbaycan Ordusu-

nun 2020-ci ildə Ermənistanın 30 
illik işğalına son qoyduğunu və 
ölkəmizin ərazi bütövlüyünü təmin 
etdiyini diqqətə çatdırıb. 

X.Fərhadov Pakistan Milli As-
sambleyası və Senatı tərəfindən 
Xocalı soyqırımını qınayan müxtə-
lif qətnamələrin qəbul olunduğunu 
vurğulayaraq bu ölkənin Hökumə-
tinin və Parlamentinin istər keçmiş 
Dağlıq Qarabağ münaqişəsi istər-
sə də Vətən müharibəsi dövründə 
Azərbaycana göstərdiyi siyasi və 
mənəvi dəstəyi xüsusi qeyd edib 
və buna görə Pakistan Hökumə-
tinə və Parlamentinə öz təşəkkü-
rünü bildirib.

Məhəmməd Talha Mahmud 
Ermənistan tərəfindən törədilən 

Xocalı soyqırımının ancaq Azər-
baycana qarşı deyil, bəşəriyyətə 
qarşı törədilən bir cinayət oldu-
ğunu vurğulayıb. Ermənistanın 
Azərbaycana qarşı apardığı tə-
cavüzkar siyasətə görə Pakista-
nın Ermənistanı bir dövlət olaraq 
tanımadığını bildirən nazir, Azər-
baycanı bütün sahələrdə daim 
dəstəklədiklərini və Ermənistanı 
təcavüzkar siyasətini qınadıqlarını 
diqqətə çatdırıb. Məhəmməd Tal-
ha Mahmud Azərbaycanın 2020-
ci ildə öz torpaqlarını erməni işğa-
lından azad etdiyini vurğulayaraq 
həmin dövrdə Pakistanın Azər-

baycana siyasi və mənəvi dəstək 
göstərdiyini bildirib və bundan 
sonra da qardaş Azərbaycanın 
yanında olacaqlarını qeyd edib. 
Nazir çıxışının sonunda Xocalı 
qurbanlarını ehtiramla yad etdiyi-
ni və Azərbaycan xalqı ilə həmrəy 
olduğunu bildirib.

SZABİST Universitetinin İs-
lamabad kampusunun rəhbəri 
Xuşro Pərviz Xan və həmin uni-
versitetin sosial elmlər və diplo-
matik araşdırmalar fakültəsinin 
direktoru Tariq Vahid Ermənistan 
tərəfindən törədilmiş Xocalı soyqı-
rımının bəşəriyyət tarixinin ən 
qanlı səhifələrindən biri olduğunu 
vurğulayıblar. Onlar 613 günahsız 
insanın qəddarcasına qətlə yeti-

rildiyini təəssüflə qeyd ediblər və 
beynəlxalq ictimaiyyəti bu mənfur 
əməllərə görə Ermənistanı qına-
mağa çağırıblar.

Tədbirin sonunda Xocalı 
soyqırımı ilə bağlı kitablar və in-
formativ bukletlər, eləcə də Azər-
baycanın tarixini, mədəniyyətini 
və Azərbaycan-Pakistan münasi-
bətlərinə dair müxtəlif materiallar 
universitet kitabxanasına hədiyyə 
olunub.

Q . Ə ƏRLİ  
İslamabad

Erməni cəlladların 
meșədə “insan ovu”

Xocalı müsibətindən günlər, aylar illər ötür... O ağrıları, acıları 
unutmaqmı olar? Düşünmək istəyirik ki, insanlar, millətlər bu qədər 
qəddar ola bilməzlər. Təəssüf ki, xalqımıza qarşı ermənilərin zaman-
zaman törətdikləri soyqırımı aktları bunun əksini deyir. 1992-ci il 
fevralın 25-dən 26-na keçən gecə – cəmi 31 il əvvəl bədnam 
qonşularımızın həyata keçirdiyi Xocalı soyqırımı isə qəddarlığına 
görə misli görünməmiş vəhşilik idi...

Həmin gecəni Xocalı sakini 
Zənurə Səlimova da təlaş, həyə-
can və nisgillə xatırlayır. 20 yaşlı 
gənc qadın o vaxt hamilə olub. 
Həmin gecə əvvəlkilərə bənzəmir-
di, – deyir: – Ağır silahlardan atəş 
açılırdı. Gecə dəhşətli bir alov 
saçırdı. Yoldaşım Fərhad və qay-
nım Faiq kənddə qurulmuş postda 
növbə çəkirdilər. Gecə təxminən, 

11-12-də yoldaşım evə gələrək er-
mənilərin şəhəri dörd bir tərəfdən 
mühasirəyə alıb hücuma keçdiklə-
rini dedi.

Evi qaçaraq tərk etdiyimiz üçün 
o qədər də qalın geyinməmişdik. 
Evdə qaynımın yoldaşı, iki azyaşlı 
övladı ilə birlikdə yeriyə bilməyən, 
ağır xəstə olan qaynanam da var 
idi. Yoldaşım və qaynım onu növ-
bə ilə bellərində aparırdılar. Bal-
dızım da 6 azyaşlı uşağı ilə bizə 
qoşuldu. Güllələrdən yayınmaq 
üçün tez-tez daldalanmalı olur-
duq. Xocalıda beşmərtəbə deyilən 
yerin zirzəmisinə gələndə burada 
bir qrup insanın yığışdığını gördük 
– onların arasında çoxlu körpə 
uşaq, xəstə və qocalar var idi... 
İnsanlar təlaş və həyəcan içində 
qışqırırdılar. 

Ermənilər evləri yandırmağa 
başlamışdılar. Artıq xəbərlər gəl-
məyə başladı ki, kimi ələ keçirir-

lərsə, diri-diri yandırırlar. Murad 
Məhərrəmov adlı bir cavan oğlan 
var idi ki, xəbərləri o gətirirdi. Bizə 
dedi ki, Kətik meşəsinə qaçın, ara 
sakitləşər kəndə qayıdarıq. Bəlkə 
də o bilirdi ki, kənddən həmişəlik 
çıxırıq. İnsanların evə qayıdıb isti 
paltar və digər əşyalar götürmələri 
çox təhlükəli idi”. 

Beləliklə, meşəyə sarı qaç-

mağa başlayıblar. Qarqar çayının 
bəzi yerlərində buzu qırıb keç-
məyin çox çətin olduğunu deyir: 
“Su kiminin dizinə, kiminin də 
qurşağına çıxırdı. Şaxta insanları 
taqətdən salırdı. İnsanların çoxu 
həyəcandan ayaqyalın qaçmışdı. 
Baldızım Nailənin ayağında corab 
belə yox idi. Çaydan çıxanda dik 
bir yer var, qalxmaq çətin idi. Müəl-
liməm Afilə xanım 3 azyaşlı uşağı 
və əri ilə gedirdi. Əri birdən-birə 
yerə yıxıldı, ürəyi dayandı. 

Kənd sakini Əntiqə nənə 
həmin gecə şəhid olan qızının 
körpəsini belinə sarımışdı. Uşaq 
durmadan ağlayırdı. Arxadan onu 
ağlamaması üçün dümsükləyən-
də, nənəsi doluxsunaraq “Ay bala, 
gecədən yedizdirilən uşaqdır. Ac-
dır, dəyməyin”, – deyirdi. Uşağın 
atasını yandıraraq, işgəncə ilə 
qətlə yetirmişdilər. 

 Həmin dik yeri çox çətinliklə 

keçdik. Qaraqaya deyilən yerə 
çatanda Milli qəhrəman Əlif Hacı-
yev bizi qarşıladı, qışqırırdı ki, tez 
keçək. Həmin yerdə çox böyük 
faciə ilə rastlaşdıq. Bizimlə ge-
dən 30-40 nəfərdən cəmisi 10-15 
nəfər sağ çıxa bildi. Telman adın-
da bir kişini qarnından vurmuşdu-
lar. Bağırsağı yerə tökülürdü. Qa-
rın üstündə qandan çıxan buxar 
burula-burula yuxarı qalxırdı. Son-
ra bildik ki, yoldaşı İradə belində 
və qucağındakı körpələri ilə qətlə 
yetirilib. Orada vurulan insanların, 
həmçinin körpə uşaqların qışqırtı-
sı, iniltisi qulaqlarımdadır”.  

Həmin gecə Zənurənin qay-
nanası şəhid olur. Dayısını isə 
girov götürüb amansızlıqla öldü-
rürlər: “Kişilərin çoxu ermənilərlə 
döyüşmək üçün kənddə qalmışdı. 

Silah-sursat qurtardığı üçün üz 
tutublar meşəyə. Dayım Hüseyn 
Əzizov meşədə ocaq qalandığını 
görüb ora gedib. Demə, ermənilə-
rin imiş. Onu tanıyıblar. O vaxtlar 
dayım Əsgəranda ermənilərlə işlə-
yirdi. Deyiblər ki, səni və Mehma-
nı gözləyirdik. Dayımın 4 qızıl dişi 
olub. Kəlbətini veriblər öz əlinə ki, 
dişlərini çıxarsın. Sonra “KamAZ” 
markalı maşına bağlayıb sürüyüb-
lər. Avtomatın qundağı ilə nə təhər 
vurmuşdularsa, göz alın nahiyə-

sində idi. Bunları onunla birgə gi-
rov düşən Kamal adlı kənd sakini 
danışıb. Dayımın meyiti tanınmaz 
halda parça-parça idi. Anam onu 
əlinin üstündəki tatudan tanıdı. 
Bibimi də həmin gecə öldürdülər, 
amma meyitini 25 gündən sonra 
verdilər. Altı uşağı yetim qaldı. 

Əmim Təvəkkül Ələkbərovu da 
işgəncə ilə öldürmüşdülər. Azyaş-
lı oğlu da həmin gecə şəhid oldu. 
Xalamın 24 yaşlı qızı Rəsmiyyə 
və 17 yaşlı oğlu Emin itkin düşdü. 
Yaxın qohumlarım, qonşularım-
dan çox sayda şəhid olanlar və 
itkin düşənlər var”. 

Zənurə xanım deyir ki, Ağ-
dama gəldikdən sonra hər gün 
meşəyə gedib, sağ qalanlardan 
xəbər tutmaq, ölülərin meyitləri-
ni götürmək istəyiblər. Körpələrin 

gözlərinin siqaretlə dağlandığını 
görüblər. İnsanların başlarının 
dərisi soyulub, gözləri çıxarılıb. 
Meyitlər tanınmaz halda olub. 
Vaxtından qabaq dünyaya gələn 
körpəsini itirib. 

“Ermənilərin qəddar olduğunu 
bilirdik. Amma Xocalı müsibətində 
onların insanlıq adına ləkə oldu-
ğunu başa düşdük”, – deyə əlavə 
edir. 

Leyla RBA OVA

